
Biashlabhraí



Céard is biashlabhra ann?



• Liosta plandaí agus ainmhithe is ea 
biashlabhra, san ord a n-itheann siad
a chéile.

• Is cuid de bhiashlabhra gach dúil bheo –
daoine san áireamh!



Sampla de bhiashlabhra

Itheann an t-iasc na plandaí uisce 
agus itheann an chorr réisc 

an t-iasc.



Bíonn fuinneamh á úsáid againne agus ag ainmhithe 
eile an t-am ar fad agus muid ag súgradh, ag siúl, 
ag rith ...



• Ón mbia a thagann an fuinneamh 
sin. Ithimid plandaí agus ainmhithe 
eile chun fuinneamh a fháil.

• Tugann biashlabhra léiriú, mar sin, 
ar an áit a bhfaigheann ainmhithe
a gcuid fuinnimh.



Tá táirgeoir agus tomhaltóirí
i ngach biashlabhra.



Tugtar táirgeoirí
ar phlandaí mar 
go ndéanann siad 
a gcuid bia féin le 
cabhair ó sholas 
na gréine.

Ní itheann siad 
ainmhithe ná 
plandaí eile.



Tosaíonn nach mór gach 
biashlabhra le planda glas.

Itheann an seilide an leitís agus itheann 
an t-éan an seilide.



Tugtar tomhaltóirí ar ainmhithe mar nach 
féidir leo a gcuid bia féin a dhéanamh.
Itheann siad plandaí nó ainmhithe eile.

Is tomhaltóir thusa.



Tugtar creachadóirí ar ainmhithe a 
sheilgeann agus a itheann ainmhithe eile.

Itheann an madra uisce 
éisc. Is creachadóir é.

Itheann an lon dubh 
péisteanna. Is creachadóir é.

Is creachadóir a bhíonn ag deireadh 
gach biashlabhra.



Tugtar creach ar aon ainmhí 
a sheilgtear mar bhia.

Creachadóir

Creach



Meaitseáil an creachadóir
leis an gcreach.

Seilgeann an cat 
an luch agus 
itheann sé í.



I mbiashlabhra, téann 
na saigheada sa treo 

ina bhfuil an bia ag dul.



Samplaí de bhiashlabhraí



Déanann féar a chuid bia 
féin le cabhair ó sholas 
na gréine.

Itheann an dreoilín 
teaspaigh an féar.

Itheann an luch an 
dreoilín teaspaigh.

Itheann an 
t-ulchabhán
an luch.

Cad é an tomhaltóir agus 
cad iad na táirgeoirí 
sa bhiashlabhra thuas?



Céard iad na creacha agus na creachadóirí 
sa bhiashlabhra thuas?

Déanann plandaí uisce bia
dóibh féin le cabhair ó sholas
na gréine.

Itheann feithidí na plandaí
uisce.

Itheann iasc na feithidí.

Itheann tusa an t-iasc.



Ná déan dearmad!
• Liosta plandaí agus ainmhithe is ea

biashlabhra, san ord a n-itheann siad 
a chéile.

• Ní itheann plandaí aon rud. Déanann 
siad a gcuid bia féin le cabhair ó 
sholas na gréine.

• Tosaíonn nach mór gach biashlabhra 
le planda glas.

• Is creachadóir a bhíonn ag deireadh 
gach biashlabhra.



Ráiteas Fíor Bréagach
Itheann táirgeoirí ainmhithe.

Is tomhaltóir thusa.

Tosaíonn nach mór gach biashlabhra 
le hainmhí. 

Tugtar creach ar aon ainmhí a bhíonn
á sheilg ag ainmhithe eile mar bhia.

Is léiriú é biashlabhra ar an rud a 
itheann ainmhithe.

Tosaíonn nach mór gach biashlabhra 
le planda glas.

Is creach thusa.

Creachadóir is ea an leon.

Téann na saigheada i mbiashlabhra sa 
treo ina bhfuil an bia ag dul. 

Fíor nó Bréagach?



http://www.chiddingstone.kent.sch.uk/homework
/fooodchains.htm

http://www.bbc.co.uk/schools/scienceclips/ages/
10_11/interdependence.shtml

Tuilleadh eolais le fáil ar na suíomhanna seo:

Imir cluiche faoi bhiashlabhraí ar na suíomhanna:

http://www.ecokids.ca/pub/eco_info/topics/frog
s/chain_reaction/play_chainreaction.cfm

http://www.zephyrus.co.uk/foodpuzzlechaina.htm
l

http://www.chiddingstone.kent.sch.uk/homework/fooodchains.htm
http://www.bbc.co.uk/schools/scienceclips/ages/10_11/interdependence.shtml
http://www.ecokids.ca/pub/eco_info/topics/frogs/chain_reaction/play_chainreaction.cfm
http://www.zephyrus.co.uk/foodpuzzlechaina.html


http://www.oswego.org/ocsd-
web/match/term/matchgeneric2.asp?filena
me=MniGhallbia

Cluiche Meaitseála

http://www.oswego.org/ocsd-web/match/term/matchgeneric2.asp?filename=MniGhallbia


Gabhaimid buíochas leis na daoine agus leis na heagraíochtaí a leanas 
a chuir íomhánna ar fáil do na sleamhnáin seo:
Elee Kirk (http://www.wildbritart.com/)

Íomhánna eile:
Shutterstock

Rinneadh gach iarracht teacht ar úinéir an chóipchirt i gcás na 
n-íomhánna atá ar na sleamhnáin seo. Má rinneadh faillí ar aon bhealach
ó thaobh cóipchirt de ba cheart d’úinéir an chóipchirt teagmháil
a dhéanamh leis na foilsitheoirí. Beidh na foilsitheoirí lántoilteanach 
socruithe cuí a dhéanamh leis.

